
St. Paulus girje Philemoni.






24 Markus, Aristarkus, Demas, Lukas, muo barggoguoimek, dunji diervuođaid celkkek.

25 Min hærramek Jesus Kristus arbmo din vuigŋi! Amen.

[Philemoni Romast čallujuvui balvvalegjin Onesimusin.]

Girje Ebræalaǯaidi.

1. Kapittal.




Go Ibmel dolin aigin ædnag gærde ja ædnag lakkai vanhemidi sardnom læi prophetaides boft, de dain maŋemuš beivin migjidi sardnom læ barnes boft;

2 gæn son arbbijægjen bigjam læ buok bagjel, gæn boft son maida mailme dakkam læ,

3 gutte, go hærvasvuođa čuovgas læ ja su luondo čielgga govva, ja buokrak guodda su famos sanin, de ješječas bot min suddoidæmek buttastusa daǥai, ja majestætalašvuođa olgiš gieđa bællai manai čokkanet allagasast;

4 ja dade sagga alebun son šaddam læ go engelak, go son aleb nama arbbim læ go si.

5 Dastgo guđe engeli celki son goassegen: don læk muo bardne, odna du rieǥadattim? ja fast: mon su ačče læm, ja son muo bardne læ.

6 Mutto fastain, go vuostasrieǥadam ædnami son sisa doalvvo, de cælkka: ja buok Ibmel engelak sunji rokkadallat galggek.

